
				ఈ పుట అచ్చుదిద్దబడ్డది



	క.	
అతనికి బిమ్మట శుభతర

మతియై రమణీయకీర్తిమద్గుణమతియై

యతిధృతియై వరకృతియై

క్షితి యేలెన్ శరభనృపతి స్థిరతరనియతిన్.



	 





	సీ.	
నీతి దప్పక ధారుణీరాజ్య మేలుచో 

                     సరిలేని శ్రీరామచంద్రుఁ డనఁగ

దాడిగా జని శత్రుతతుల నిర్జించుచో 

                     మేటియౌ నమరకిరీటి యనఁగ

తుదిపదాల్ గార నర్థుల కెల్ల నిచ్చుచో 

                     నీడుగానని కల్పవృక్ష మనఁగ

శరణన్న నపరాధశతము క్షమించుచో 

                     సాటిలేని యజాతశత్రుఁ డనఁగ

కృష్ణదేవుఁడు సేవింపఁ గ్రీడ సల్పు

బలునికైవడి దులజఁభూపాలకుండు

తను భజింపంగ వెలసె సత్యధనుఁడు

.................శరభరాజన్యఘనుఁడు.



	 





	క.	
ఆరాజు పరోక్షమున న

పారమహామహిమఁ బట్టభద్రుండగుచున్

దా రాజ్య మేలె దులజధ

రారమణుఁడు సకలరాజరాజి భజింపన్.

